
TARBIYACHI-
PEDAGOGLARNING 

EMOTSIONAL 
KOMPETENTSIYASINI 

RIVOJLANTIRISH

Jovmirzayeva Nargiza Quvondiqovna
ORCID: 0009-0003-8701-2548

Annotatsiya: Hissiy kompetensiya – bu insonning o‘z his-tuyg‘ularining sifatini ularni boshdan kechirayotgan paytda 
anglash qobiliyatidir. Hissiy kompetensiya muammosining o‘rganilishi so‘nggi yillarda rivojlanib, uning asosiy kompo-
nentlari inson salomatligini, ayniqsa, o‘qituvchi va tarbiyachilar salomatligini saqlash hamda mustahkamlashda muhim 
ahamiyat kasb etmoqda. Ushbu maqolada maktabgacha ta’lim tashkilotlarida tarbiyachi-pedagoglarning emotsional kom-
petensiyasini shakllantirish mexanizmlari, his-tuyg‘ularni boshqarish, muloqot va bolalar bilan ishlash jarayonida emotsi-
yaning tarbiyachi-pedagoglar faoliyatidagi o‘rni tahlil qilingan.

Kalit so‘zlar: maktabgacha ta’lim tashkiloti, emotsiya, his-tuyg‘u, malaka, shakllantirish, munosabat, yondashuv, muloqot, 
bolalar, ijobiy natija, samarali metodlar, texnologiya, tamoyil.
Abstract: Emotional competence refers to an individual’s ability to recognize the quality of their emotions while experi-
encing them. In recent years, the issue of emotional competence has gained increasing attention, and its core compo-
nents play a vital role in maintaining and strengthening human health in general, and the health of teachers and educators 
in particular. This article examines the mechanisms for developing the emotional competence of preschool teachers, 
including emotion management, communication, and the role of emotions in their professional activities with children.

Key words: preschool education organization, emotion, feeling, competence, formation, attitude, approach, communica-
tion, children, positive outcome, effective methods, technology, principle.
Аннотация: Эмоциональная компетентность – это способность человека осознавать качество собственных 
эмоций в момент их переживания. Проблема эмоциональной компетентности в последние годы стала активно 
изучаться, и её базовые компоненты способствуют сохранению и укреплению здоровья человека в целом, а 
также здоровья педагогов и воспитателей в частности. В статье анализируются механизмы формирования эмоци-
ональной компетентности педагогов дошкольных образовательных организаций, управление эмоциями и обще-
нием, а также роль эмоций в профессиональной деятельности воспитателей.

Ключевые слова: дошкольная образовательная организация, эмоция, чувство, компетентность, формирование, 
отношение, подход, общение, дети, положительный результат, эффективные методы, технология, принцип.

KIRISH
Mamlakatimizda maktabgacha ta’lim sohasini rivojlantirishga oid amalga oshirilayotgan islohotlar o‘zining 

ijobiy samarasini bermoqda. Bolalarning maktabgacha ta’limga qamrab olish darajasi keskin oshdi. Yangi 
maktabgacha ta’lim tashkilotlari barpo etilmoqda. Sohaga davlat–xususiy sherikchilik mexanizmi joriy etildi, 
maktabgacha ta’limning yangi shakllari joriy etilmoqda. Maktabgacha ta’lim tashkilotlari zamonaviy o‘quv-
didaktik adabiyotlar bilan ta’minlandi. Bugungi kunda maktabgacha ta’lim tashkilotlarida ta’lim va tarbiya jarayo
nini sifatini yaxshilashga e’tibor qaratilmoqda. Umuman olganda maktabgacha ta’lim tizimi tubdan yangilandi.

Mamlakatimizda o‘tkazilayotgan ijtimoiy–iqtisodiy islohotlarni, xorijiy mamlakatlar ilg‘or tajribasi hamda 
ilm–fan yutuqlari va zamonaviy informatsion–kommunikativ texnologiyalarni inobatga olgan holda, maktab-
gacha ta’lim tizimida ma’nan mukammal va intellektual rivojlangan shaxsni tarbiyalashdir.

TAHLIL VA NATIJALAR
Kasbiy kompetentlik – bu shaxsning o‘z kasbi bilan bog‘liq vazifalarni muvaffaqiyatli bajarish uchun zarur 

bo‘lgan bilim, ko‘nikma, malaka va tajribaga ega bo‘lishi hamda ulardan samarali foydalanish qobiliyatidir. 
Bu tushuncha kasbiy sohada mutaxassisning malakali va sifatli faoliyatini ta’minlashda asosiy omillardan biri 

yatning barqaror rivojlanishi uchun ham muhimdir. Shu sababli har bir sohada kasbiy bilim va ko‘nikmalarni 
oshirishga alohida e’tibor qaratish zarur.

Maktabgacha ta’lim tashkiloti tarbiyachilarining hissiy malakasi ta’lim sifatini oshirishning muhim shar-
tidir. Maktabgacha ta’lim tashkiloti tarbiyachilarining kasbiy kompetensiyasini shakllantirish uchun ularning 
his-tuyg‘ularini tushunish, boshqarish va ulardan foydalanish bo‘yicha mashg‘ulotlar va dasturlar o‘rganishni 
taqozo etadi.

Tarbiyachilar kasbiy kompetensiyasini oshirish uchun ularning his-tuyg‘ularini tushunish, boshqarish va 
ulardan foydalanish bo‘yicha nazariya va amaliy ko‘nikmalarga ega bo‘lishi kerak. O‘zbekistondagi maktab-
gacha ta’lim tashkilotlari muammolari va kamchiliklarini tushunish hamda shu muammolarga yechim topish 
uchun bir qator amaliy ishlar olib borish lozim.

His-tuyg‘ular dunyosi inson hayotining barcha jabhalariga – odamlar bilan munosabatlarga, faoliyatga, 
muloqot va idrokka kiradi. Maktabgacha ta’lim tashkiloti tarbiyachilarining kasbiy faoliyati ham bundan mustasno 
emas. Bundan tashqari, u yuqori hissiy intensivlik va stressga moyillik bilan ajralib turadi.

Hissiy kompetensiya o‘zining asosiy komponentlari tufayli umuman inson va xususan tarbiyachi salomat-
ligini saqlash va mustahkamlashga yordam beradi.

Bolalar bilan hamkorlik qiladigan inson (bu to‘g‘ridan-to‘g‘ri tarbiyachi va o‘qituvchilarga tegishli) o‘z ehti
yojlari, da’volari va jamiyatning umidlari bo‘lmish bolalar o‘rtasida muvozanat topishga majbur bo‘ladi. Uning 
eng muhim qismi o‘z his-tuyg‘ulariga bo‘lgan munosabatidir. Bu his-tuyg‘ularni bostirish psixologik muammo-
larga olib keladi. Shuning uchun inson o‘z g‘azabini tan olishi va uni yengishi muhim hisoblanadi. Tuyg‘ularni 
yetarli darajada ifoda etishning ko‘plab usullari mavjud. Tarbiyachi uchun ularni o‘zlashtirishi va hayotga tatbiq 
etishi muhim sanaladi. Afsuski, his-tuyg‘ularni bostirish va e’tiborsiz qoldirish amaliyoti o‘tmishdagi narsa emas, 
u hozirgi vaqtda ham sog‘liq uchun zararli ta’sir ko‘rsatishda davom etmoqda.

Ta’lim sohasidagi ustuvor yo‘nalishlardan biri bu pedagog xodimlarning kasbiy kompetentligini oshirish 
sanaladi.

Maktabgacha yoshdagi bola ta’sirchan, ijtimoiy va madaniy qadriyatlarni o‘zlashtirishga ochiq, o‘zini va 
boshqa odamlarni tushunishga intiladi. Shu sababli, mazkur obyekt bilan faoliyat yuritadigan pedagog-xodim-
larda bir qator kasbiy kompetensiyalar shakllangan bo‘lishi zarur.

Aynan maktabgacha ta’lim tashkilotida faoliyat yuritadigan pedagog-tarbiyachilar turli vaziyatlarda o‘z 
his-tuyg‘ularini boshqarishni bilishi muhim hisoblanadi. Hissiy barqarorlik ta’limiy jarayonda kasbiy kompeten-
siyani rivojlantirish qobiliyati sifatida pedagoglarda shakllanishi, boshqalar – tashkilotdagi xodimlar, ota-onalar 
bilan konstruktiv munosabatlar o‘rnatish uchun zaruriy kasbiy kompetensiya hisoblanadi.

Kasbiy kompetensiyani egallashda tarbiyachi-pedagog quyidagi qobiliyatlarga ega bo‘lishi zarur:

1.	 O‘z-o‘zini anglash – bu o‘z-o‘zini anglash qobiliyati;

2.	 O‘z-o‘zini boshqarish – o‘z his-tuyg‘ularini va istaklarini yengish qobiliyati;

3.	 Ijtimoiy sezgirlik – turli odamlar bilan aloqa o‘rnatish qobiliyati;

4.	 Hissiyotlarni boshqarish – hamkorlik qilish qobiliyati, aloqalarni saqlab qolish, rivojlantirish va mustahkam-
lash qobiliyati.

Buyuk fransuz pedagogu Volter shunday degan edi: “Tuyg‘ular – bu kema yelkanini tutib turadigan shamol. 
U kemani harakatga keltirishi mumkin yoki uni cho‘ktirishi mumkin...”

Pedagog-tarbiyachining hissiy barqarorligi haqida ham xuddi shunday to‘xtamga kelish mumkin: mehribon 
va yoqimli muloqot usullarini egallagan pedagog kasbiy mahorat cho‘qqilarini egallagan mutaxassis sifatida tan 
olinadi.

Ta’lim va tarbiyaga shaxsga yo‘naltirilgan yondashuv doirasida tarbiyachining hissiy kompetensiyasi yuqori 
baholanadi. Emotsional kompetensiyani rivojlantirish uchun kasbiy va shaxsiy sifatlar pedagogda barqaror ri
vojlanishi uchun pedagog doimiy ravishda rivojlanishi, zamonaviy metodlardan xabardor bo‘lishi lozim.

Tarbiyachi-pedagog hissiy kompetensiyasining eng muhim ko‘rsatkichlari – hissiy barqarorlik va hissiy 
moslashuvchanlikni rivojlantirish bo‘yicha treninglarda ishtirok etishi hamda o‘zini o‘zi pedagog sifatidagi ijti-
moiy qiyofasini yaratishi muhim va dolzarbdir.

Boshqalarning his-tuyg‘ularini tan olish va ularni tushunish. Ushbu qobiliyatning yuqori darajasiga ega 
bo‘lgan inson boshqalarning his-tuyg‘ulari haqidagi signallarni yaxshi anglaydi va o‘z nuqtayi nazarini o‘zgarti
rishi, boshqa odamning psixologik holatini ko‘rishi va nima his qilayotganini tushunadi. Bunday odamlar empatik 
qobiliyatga ega hisoblanadi.

Boshqalarning his-tuyg‘ulariga ijobiy ta’sir ko‘rsatish qobiliyati yuqori darajadagi qobiliyatdir. O‘qituvchi va 
tarbiyachilar uchun bu kompetensiya ayniqsa dolzarbdir. Tuyg‘ularga ochiq, ehtiyotkorlik bilan munosabatda 
bo‘lish, shuningdek, ularning paydo bo‘lish sabablarini tushunish qobiliyati tarbiyachiga professional hayotda 
hissiy vaziyatlarda muammolarni boshdan kechirmaslik imkonini beradi. Tarbiyachi tomonidan bolalarning 
his-tuyg‘ulariga ta’sir ko‘rsatish, hayajonlangan yoki g‘azablangan bolani tinchlantirish, ularga o‘z his-tuyg‘ula-
rini anglashga yordam berish, qiziqish uyg‘otish va kayfiyatini ko‘tarish qobiliyatini o‘z ichiga oladi.

Shu sababli, bugungi kunda maktabgacha ta’lim tashkilotlarida faoliyat olib borayotgan pedagog-tarbi-
yachilarning kasbiy kompetentligini oshirish dolzarb hisoblanadi.

Hozirgi kunda maktabgacha va maktab ta’limi sohasi oldida turgan asosiy muammolardan biri – XXI asrda 
ijtimoiy-madaniy vaziyat sharoitida ta’limga yangicha yondashuvlarni izlashdir. O‘zbekistonda sodir bo‘layotgan 
ijtimoiy-siyosiy va ijtimoiy-iqtisodiy o‘zgarishlar jamiyatning asosiy ijtimoiy institutlari, shu jumladan maktab
gacha ta’lim tizimining faoliyatini ham biroz murakkablashtirdi. Jamiyatning rivojlanishi ko‘p jihatdan fuqa-
rolarning ijtimoiy faollik darajasi bilan belgilanadi, bu ta’lim natijalaridan biridir. Shu bilan birga, ijtimoiy-iqtisodiy 
va siyosiy hayotda ro‘y berayotgan ijobiy o‘zgarishlar, hozirgi vaqtda O‘zbekistonda amalga oshirilayotgan keng 
ko‘lamli islohotlar ijtimoiy faol shaxsni tarbiyalashni taqozo etmoqda.

Zamonaviy maktabgacha ta’lim nazariyasi va amaliyotida umuminsoniy qadriyatlarni aks ettirishga 
qaratilgan yangi mazmunning rivojlanishi munosabati bilan ijtimoiy rivojlanish muammolari alohida ahamiyatga 
ega hisoblanadi. D.I. Feldshteyn maktabgacha yoshdagi bolalarning ijtimoiy rivojlanishi muammosini tahlil qilar 
ekan, maktabgacha pedagogika va psixologiya sohasidagi mavjud ma’lumotlar bolaning ijtimoiy aloqalarining 
o‘sishi va rivojlanishi masalalarini yetarli darajada qamrab olmasligini ta’kidlaydi.

XULOSA VA TAKLIFLAR
Xulosa qilib aytadigan bo‘lsak, adabiyotlar tahliliga ko‘ra, zamonaviy maktabgacha ta’lim tashkiloti tarbi-

yachisi nafaqat tarbiyachi-pedagoglarning shaxsiyatini rivojlantirish nazariyasi va usullarini o‘zlashtirishi, balki 
ma’lum analitik va diagnostik madaniyatga ega bo‘lishi, bolalarning yutuqlarini loyihalash qobiliyatiga ega 
bo‘lishi, ya’ni bola o‘rtasida vositachi bo‘lishi, ijtimoiy–madaniy makon, madaniyat tillaridan individual idrok 
tillariga “tarjimon”, inson fikrlari va qadriyatlari labirintlaridagi yo‘lboshchi bo‘lishi kerak. Ijtimoiylashtirish 
bolalarga harakatlar, baholash, munosabatlarni erkin tanlash uchun joy berish va xavfsizlik hissini ta’minlashni 
o‘z ichiga oladi, bu asosan u bilan hamkorlik qiladigan kattalarning shaxsiyati bilan belgilanadi.

